
Хурметли жамауат
Сиз бир тюрлю сылтау бла «Заманнга» 

жазылмай къалгъан эсегиз, болумну тюзе-
тирге амал барды. Февральны 25-чисине 
дери жазылыуну жарашдырсагъыз, ана тили-
бизде чыкъгъан газетни 1-чи мартдан алып 
башларыкъсыз.

Жазылыуну тёрт айгъа багъасы  - 237 
сом 40 капекди.

«Заман» газетни редколлегиясы.

«Жумушла бла жалчытыу-
ну энчи тюрлюлерине лицен-
зирование этиуню юсюнден» 
федеральный законнга тийиш-
лиликде Къабарты-Малкъарда 
билим бериу учреждениялада 
медицина кабинетлеге лицензия 
этиу иш къыстау бардырыла-
ды. Республикада 294 битеулю 
билим берген учрежденияда 
битеу да 308 медицина кабинет 
ишлейди, ол санда элли тёрт 
стоматология. 

Билим бериу системаны жан-

Алтынчы февральда «Азау» 

тау-лыжа жолда «Курорт Эль-

брус» ачыкъ акционер обще-

ствону снегоходу жарау эте 

тургъан тау-лыжа школну 

окъуучусу Къочхарланы Тау-

ланны ургъанды. Ол бусагъ-

атда Республиканы клиника 

больцасыны реанимация 

бёлюмюндеди. Врачла айт-

ханнга кёре, бусагъатда аны 

халы къыйынды, алай жанына 

къоркъуу жокъду. 

Бу болум бла байламлы 

Элбрус районну жер-жерли 

администрациясыны баш-

чысы Малкъарланы Аслан 

районну кюч структуралары-

ны, «Курорт Эльбрус» ачыкъ 

акционер обществону, Элбрус 

элни администрациясыны 

таматалары бла Терс-Къолда 

борчлу халда жыйылыу бар-

дыргъанды. Аны чеклеринде 

акционер обществону гене-

ральный директору Беккала-

ны Хыйсагъа къысха заманны 

ичинде бу болум бла байлам-

лы тинтиулени бошаргъа эм 

обществону ишчилери  къор-

къуусузлукъну жорукъларын 

толтурурча мадарла этерге 

буюргъанды. 

Элбрус элни администраци-

ясыны башчысы  Курданланы 

Узейирге Минги тауну тий-

ресинде туризм объектледе 

къоркъуусузлукъну жалчыты-

уну амалларын сюзерча элли-

ле бла жыйылыу къураргъа 

айтылгъанды. Андан сора да, 

районну администрациясыны 

бла «Курорт Эльбрус» обще-

ствону башчылары бу жаны 

бла къошакъ мадарла из-

лейдиле. 

Тюнене билдиргенлерине 

кёре уа, акционер общество-

ну генеральный директоруну 

оноуу бла аланы снегоходла-

ры бла ратраклары ингирде 

жетини жарымындан сора 

тау-лыжа жоллагъа чыгъа-

рыкъ тюйюлдюле. Ачыгъ-

ан жашчыкъны багъыу бла 

байламлы къоранчланы да 

общество кесине алыргъа 

хазырды. Канат жолла бю-

гюнлюкде штат режимде 

сагъа тогъуздан тёртге дери 

ишлейдиле.

Алиса ТАРИМ,

Элбрус районну жер-

жерли администрациясыны 

пресс-секретары.  

Кашироков З.К.- Къабарты-Малкъар Республика-
ны Башчысыны Администрациясыны таматасыны 
къуллугъун толтургъан (эксперт советни председа-
тели)

Портова Г.А. - Къабарты-Малкъар Республиканы 
Правительствосуну Председателини орунбасары 
(эксперт советни председателини орунбасары)

Семенов П.Г. - Къабарты-Малкъар Республиканы 
билим бериу эм илму министри (эксперт советни 
председателини орунбасары)

Власов А.А.- Къабарты-Малкъар Республиканы 
Башчысыны Администрациясыны таматасыны 
орунбасары-Къабарты-Малкъар Республиканы Баш-
чысыны Администрациясыны къырал службаны, 
кадрланы эм жер-жерли самоуправленияны вопро-
слары жаны бла управлениясыны начальниги

Дадов М.А.- Къабарты-Малкъар Республиканы 
Парламентини Билим бериу эм илму жаны бла ко-
митетини председатели (ыразылыгъына кёре)

Республиканы хурметли жамауаты!

«Единая Россия» политика партияны  пред-

седателини  регион жамауат приёмныйини 

консультация арасы  ёксюз эм  киши къарамай 

къойгъан, ол санда сакъат сабийлени да алып 

ёсдюрюрге сюйген гражданланы приёмгъа алы-

уну эмда  алагъа къаллай онгла берилгенлерини 

Билим бериу учреждениялада 

уруннганлагъа арт жыллада уллу 

эс бурулады, аланы иш хакъ-

лары кётюрюледи, болумлары 

игиленеди. Алай  окъуу юйледе 

библиотекала бла алада ишле-

генле унутулгъанча кёрюнеди. 

Аланы проблемалары уа аз 

тюйюлдюле.

 Ма аланы юслеринден бар-

гъанды сёз Къабарты-Малкъар 

къырал университетде Уста-

лыкъланы ёсдюрюу жаны бла 

Къабарты-Малкъар Республикада Электричество бла жалчытыуну 
къоркъуусузлугъу жаны бла штабны Къабарты-Малкъар Республиканы 
Башчысыны 2012 жылда 30-чу январьда чыгъарылгъан 14-УГ номерли 

Указы бла къабыл кёрюлген къауумуна тюрлениуле кийириуню юсюнден

Къабарты-Малкъар Республиканы Башчысыны
У К А З Ы

Къабарты-Малкъар Республикада Электричество 
бла жалчытыуну къоркъуусузлугъу жаны бла штаб-
ны Къабарты-Малкъар Республиканы Башчысыны   
«Къабарты-Малкъар Республикада Электричество 
бла жалчытыуну къоркъуусузлугъу жаны бла штабны 
къауумун къабыл кёрюуню юсюнден» 2012 жылда 
30-чу январьда чыгъарылгъан 14-УГ номерли Указы 
бла къабыл кёрюлген къауумуна быллай тюрлениуле 
кийирирге:

а) Штабны къауумуна З.Х.Закураевни –Къабарты-
Малкъар Республиканы прокуратурасыны  федераль-
ный законодательствосу къалай толтурулгъанына над-
зор этиу жаны бла бёлюмню таматасын-къошаргъа 

(ыразылыгъына кёре);
б) Э.А.Камарзаевни къуллугъун былай жазаргъа: 

«Къабарты-Малкъар Республиканы Энергетика,жашау 
журт-коммунальный мюлк эм тариф политика мини-
стерствосуну бёлюмюню таматасы (Штабны секре-
тары)»;

в) Штабны къауумундан Н.В.Пушкарскийни, 
А.А.Соттаевни кетерирге.

2.Бу Указ  анга къол салыннган кюнден кючюне 
киреди.

Къабарты-Малкъар 
Республиканы Башчысы                                          А.КАНОКОВ
Нальчик шахар, 2013 жылда 6-чы февральда, №17-УГ

Къабарты-Малкъар Республиканы Башчысыны стипендиялары жаны бла 
эксперт советни къауумун къабыл кёрюуню юсюнден

Къабарты-Малкъар Республиканы Башчысыны
У К А З Ы

«Къабарты-Малкъар Республиканы Башчысыны 
стипендияларыны юслеринден» Къабарты-Мал-
къар Республиканы Башчысыны 2008 жылда 4-чю 
февральда чыгъарылгъан 15-УГ номерли Указына 
тийишлиликде бегим этеме:

1.Къабарты-Малкъар Республиканы Башчысыны 
стипендиялары жаны бла эксперт советни къауумун 

(тизмеси бу Указгъа къошулупду) къабыл кёрюрге.
2.Бу Указ официальный халда басмаланнган кюн-

ден башлап кючюне киреди.

Къабарты-Малкъар 
Республиканы Башчысы                                          А.КАНОКОВ
Нальчик шахар, 2013 жылда 6-чы февральда, №18-УГ

Къабарты-Малкъар Республиканы Башчысыны
2013 жылда 6-чы февральда чыгъарылгъан 

18-УГ номерли Указы бла къабыл кёрюлгенди

Къабарты-Малкъар Республиканы Башчысыны 
стипендиялары жаны бла эксперт советни 

КЪ А У У М У
Карамурзов Б.С.-  бийик профессионал билим 

берген «Х.М.Бербеков атлы Къабарты-Малкъар къы-
рал университет» федеральный къырал билим бериу 
бюджет учрежденияны ректору (ыразылыгъына кёре)

Нагаева А.А.- «Къабарты-Малкъар Республиканы 
Билим бериу эм илму министерствосуну баш специ-
алисти-эксперти (эксперт советни секретары)

Рахайланы А.И.- бийик профессионал билим бер-
ген «Искусстволаны Север-Кавказ къырал институту» 
федеральный къырал бюджет билим бериу учреж-
денияны ректору (ыразылыгъына кёре)

Шахмурзов М.М. - Россей Федерацияны Эл мюлк 
министерствосуну бийик профессионал билим берген 
«В.М.Коков атлы Къабарты-Малкъар къырал аграр-
ный университет» федеральный къырал бюджет 
билим бериу учрежденияны ректоруну къуллугъун 
толтургъан (ыразылыгъына кёре)

Шестирублев С.Н.- Жаш тёлю правительствону 
председателини орунбасары

Къоркъуусузлукъну 
эм башха 
салыргъа

3 бет

Бийик учунуула 
туудургъан суратла

2 бет

Кёп сабийли юйюрлеге 
- жер участкала

2 бет

«Табийгъатны, 
миллетни ариулугъуду 

жырлатхан»

3 бет

Хайырлыкъ бла 
хычыуунлукъ

4 бет

Неден башланады 
Ата журт?..

4 бет

Кадетлеге - 
саугъала бла

Библиотекачыладан 
энди педагог хунерлик да изленеди

КъМР-ни Парламентини Къуру-
луш, жашау журт-коммунальный 
мюлк эм отлукъ-энергетика ко-
митетини башчысы Валерий Гри-
невич президиумну членлерини 
къарауларына «КъМР-де жашау 
журтла бла байламлы ишлени тап 
халгъа келтириуню  юсюнден» 
республикалы законну 22-чи ста-
тьясына тюрлениуле кийириуню 
юсюнден» проектни бергенди. Аны 
юсюнден бизге законла чыгъары-
учу органны пресс-службасындан 
билдиргендиле.

 Законда муниципальный кон-
троль органланы полномочия-
ларын кенгертиуню юсюнден 
барады сёз. Докладчы айтханы-
ча, документ капитальный ре-
монт этерге тийишли кёп къатлы 
юйлени фондун къурагъанда 

Бузукълукъланы ачыкълар эмда 
тохтатыр мурат бла

чыгъаргъа боллукъ бузукълукъ-
ланы ачыкълар эм тохтатыр мурат 
бла жарашдырылады. Дагъыда 
анда ремонтну бардырлыкъ энчи 
предприятияланы (коммерциялы 
болмагъан) къурауну низамы да 
тохташдырылгъанды.

Парламентни Культура жаны 
бла комитети уа «Халкъ чыгъар-
мачылыкъны юсюнден» законнга 
тюрлениуле бла шагъырей этген-
ди. Проектде халкъ чыгъармачы-
лыкъны художестволу эм стиль 
энчиликлерини магъаналары ан-
гылатылынадыла. Дагъыда тарых 
жеринде этилмеген затла халкъ 
чыгъармачылыкъгъа саналмагъ-
анлары да белгиленнгенди.

Тийишли материалланы сюз-
генден сора уа депутатла Пар-
ламентни Сыйлы грамотасы бла 

бир къауум адамны саугъаларгъа 
оноуну къабыл кёргендиле. Ол 
санда гражданланы эркинликле-
рин сакълаугъа эм праволарын 
жалчытыугъа салгъан къыйыны 
ючюн адвокат Хусен Тхабисимов-
ну. Право низамны эм законлукъ-
ну сакълагъанда жетишимлери 
ючюн наркотиклеге къажау фе-
деральный службаны КъМР-де 
Управлениясыны къуллукъчулары 
Заур Кяров  эм Ольга Серая да 
аллай саугъагъа тийишли бол-
гъандыла. Грамота Прохладный 
шахарны жер-жерли самоуправ-
ление советини депутаты, «Вино-
град» акционер обществону  гене-
ральный директоруну орунбасары 
Адам Штымовха да берилликди.

Бизни корр.

институтунда бу кюнледе бар-

дырылгъан кенгешде. Аны бу 

учреждение бла бирге КъМР-ни 

Билим бериу эм илму министер-

ствосу, "Китап" ара  къурагъан-

дыла. Аны ишине  республиканы 

билим бериу эм илму  министрини 

орунбасары  Валентина Нараз-

ина, Москвадан келген къонакъла 

- Россейни школ библиотекалары-

ны ассоциациясыны президен-

ти Татьяна Жукова, "Школьная 

библиотека" журналны баш ре-

дактору, педагогика илмуланы 

кандидаты, "Просвещение" китап 

басманы информация арасыны 

баш специалисти Ирина Макари-

на да къатышхандыла. Анга школ 

библиотекачыла, китап фондла 

жаны бла специалистле, билим 

бериу махкемеледе бла муници-

палитетледе библиотекачыланы 

методика биригиулерини баш-

чылары да чакъырылгъан эдиле.

Медицина кабинетлеге - лицензияла
гыртыуну чеклеринде керекли 
документлени хазырлау бла бирге 
аланы кёбюсюне ремонт этил-
генди, медицина инвентарь бла 
оборудование алыннганды. Ан-
дан сора да, школ медицина иш-
чилени къуллукълары КъМР-ни 
Саулукъ сакълау эм курортла ми-
нистерствогъа ётдюрюлгени бла 
багъыу-профилактика учрежде-
нияланы штат расписанияларына 
билим бериу учрежденияланы 
медицина жаны бла жалчытырча 
283, 25 ставка къошулгъанды. 

Бюгюнлюкге Чегем районну 
билим бериу учреждениялары-
ны Аралы район больницасына 
кирген медицина кабинетлерине 
лицензия этилип бошала тура-
ды. Аланы ызындан лицензия 
Нальчикде биринчи эм экинчи 
номерли поликлиникалагъа 
кирген медицина кабинетлеге 
этилликди.    

Лилия ШОМАХОВА.
КъМР-ни Саулукъ сакълау 

эм курортла министерствосуну 
пресс-службасы. 

Билдириу

Сабий алып ёсдюрюрге итиннгенлеге
юсюнден консультацияланы  къурайды.

  Консультацияла 2013 жылда 22-чи февральда 

10 сагъатдан 17 сагъатха дери Нальчик шахарда 

Ленин проспектде, 48-чи юйде бардырыллыкъ-

дыла.

  Сорлукълары болгъанла бу телефон номерге 

сёлешсинле: (8662) 77-00-40.

Озгъан жылны ахырында 

республиканы Башчысыны бу-

юрууу бла власть органла бек 

алгъа тамамларгъа керекли 

проблемаланы билир муратда 

жамауатны арасында соруу 

бардырылгъанды. Белгили бол-

гъанына кёре, сорулгъанланы 

85,62 проценти КъМР-ни Пра-

вительствосуну кючю бек алгъа 

саулукъ сакълау учреждения-

ланы ишлерин игилендириуге, 

медицина бла жалчытыугъа 

бурулургъа керекди, деп оюм-

лайдыла.

Аны бла байламлы респу-

бликаны Правительствосуна бу 

жаны бла тюбеген кемчиликле-

ни не аз да болжалгъа салмай 

кетерирге деп буюрулгъанды. 

«Къырал социальный полити-

каны жашауда бардырыу бла 

Жангыз бир багъыу 
учреждение жабыллыкъ тюйюлдю

Тюрлениуле

байламлы мадарланы юслерин-

ден» РФ-ни Президентини Ука-

зында кёргюзтюлген излемле да 

аланы жашауда бардырыргъа 

себеплик этерге керекдиле,-

дегенди Арсен Каноков.- Алай 

болурун а мен кеси контролюм-

да тутама. Саулукъ сакълауну 

регион системасында болумну 

игилендириу структураны жан-

гыртыу бла бирге саулукъ сакъ-

лауну къырал учрежденияла-

рында ишлегенлени хакъларын 

кётюрюрге онг берликди. 

Бюгюнлюкде муниципал къу-

ралыулада саулукъ сакълау 

учрежденияланы бир арагъа 

тийишдириу бардырылады. Мен 

республикада жашагъанланы 

барысын да жангыз бир багъыу 

учреждение жабылмазлыгъына 

ышандырама. Жангырыуланы, 

тюрлениулени кезиуюнде жалан-

да кеслери алларына ишлеген 

учрежденияла къысхартыллыкъ-

дыла. Эл амбулаторияла ал-

гъынча ишлерикдиле, ала элде 

жашагъанланы медицина жу-

мушларын жалчытырыкъдыла, 

жаланда аланы финанс-мюлк 

ишлери бир арагъа бирикдирил-

ликди. Ала район больницаланы 

бла поликлиникаланы бёлюмле-

ри боллукъдула. 

Республиканы Башчысы ме-

дицинада ишлегенлени жангыз 

бири къысхартылмазлыгъын 

къаты айтханды. «Ишлеринден 

эркин этилген специалистлеге, 

бек алгъа уа врачлагъа, биз 

«2013-2017 жыллада Къабарты-

Малкъар Республикада саулукъ 

сакълауда кадрла бла жалчы-

тыуну айнытыуну» республи-

калы целевой программаны 

чеклеринде жангы усталыкъла 

бериуню къурарыкъбыз. 

Саулукъ сакълау учреждени-

яланы бир арагъа тийишдириу 

кадрла бла жалчытыуну эм 

ырысхы-техника онгланы къыт-

лыгъын азайтырыкъды, ол сан-

да медицина оборудованияны 

эм багъыу учрежденияланы ке-

рекли затла бла жалчытыуну да. 

Амбулаториялагъа бёлюнюрюк 

ахчаны ёлчемин кёбейтирге онг 

боллукъду. Аны бла бирге КъМР-

ни 2013 жылгъа республикалы 

бюджетинде эм 2014-2015 жыл-

лада  саулукъ сакълауда ишле-

генлени хакъларын ёсдюрюрге 

деп кёргюзтюлгенди».

КъМР-ни Башчысыны бла 

Правительствосуну 

пресс-службасы. 

Арсен КАНОКОВ:  

ТЮБЕШИУ

Черек районну жер-жерли 
администрациясыны бла мын-
дагъы прокурат ураны ара-
ларында этилген келишимге 
кёре, федеральный эм регион 
законланы ангылатыу жаны бла 
семинар-кенгешле ётдюредиле. 
Бу жол бардырылгъан аллай 
жыйылыуда «Гражданланы бир 
къауумларына КъМР-ни жерин-
де жашау журтла ишлерге жер 
участкаланы хакъсыз бериуню 
юсюнден эмда КъМР-ни Жер 
кодексини 17-чи,14-чю статья-
ларына тюзетиуле кийириуню 
юсюнден» 2011 жылда 20-чы 
декабрьде чыгъарылгъан 121-
чи номерли закону сюзюлгенди. 
Эллени башчыларыны, рай-
советлени бла район админи-
страцияланы келечилерини со-
рууларына районну прокуроруну 
орунбасары Батталаны Алим 
жууаплагъанды.

Жангы законнга кёре, деген-
ди ол, жашау журтла ишлерге 

Биргеме окъугъанла, къозутуп, 
амалымы къурутуп тургъан-
дыла. Адабият дерследе уста-
зыбызны литература ингирле 
къурагъан тёреси бар эди. 
Аланы барында да сунмай тур-
гъанымлай жырларгъа борчлу 
болуп къалгъан эдим. Мен хар 
жолдан, алагъа къатышып, 
жангы жыр эшитдирирге керек 
болгъаным ючюн, къоркъуп, 
сакълап тургъанма (Кюлюп). 

Бошдан  да  абызырамай 
эдим: жырласам, экинчи кюн 
эрттенликде битеу школ: «Бел-
гили опера артистибиз келеди, 
экинчи Эдит Пиаф жолну жары-
тады», - деген кюлкю бла тюбеп 
тургъандыла манга. Литература 
ингир бюгюн бардырылгъан 
эсе, тамбла манга тынч жашау 
болмазлыгъын биле эдим. 

Вокалгъа керти итиниуюм 
Культура бла искусстволаны 
колледжине киргенимде уянн-
ганды. Анда уа, жырланы сай-
лап, аланы къараучугъа не 
тюрлю, къалай жетдирирге из-
легеними кесим оюм этип баш-
лагъанма. Сочиге, Петрозавод-
скийге, башха шахарлагъа да 
гастрольлагъа баргъанма. Би-
ринчи ишлеген 60 минг сомум 
2008 жылда Петрозаводскийде 

Бу кюнледе КъМР-ни Жур-
налистлерини союзунда бы-
зынгылы школчула къонакъ-
да болгъандыла. Тюбешиуню 
башламчылары организацияны 
председателини орунбасары 
Шауаланы Разият бла ол элни 
орта школуну малкъар тилден 
бла литературадан  устазы Чо-
чайланы Нажабат эдиле.

Ш ко л ч ул а н ы  а л л а р ы н д а 
«Минги -Тау» журналны баш 
редактору Додуланы Аскер 
сёлешгенди. Ол  бу издание 
басмагъа къалай хазырланнга-
ныны юсюнден хапар айтханды, 
анда къуру белгили поэтлени 
бла жазыучуланы угъай, чыгъ-
армачылыкъ ишге энди кирише 
башлагъанла да басмаланнган-
ларын белгилегенди. Сабийле 
анга жоралаулаула къалай жа-
зылгъанларыны юслеринден 
соргъанларында, поэт былай 
жууаплагъанды: «Мен аллай 
назмуланы жаланда тийишли 
адамлагъа атап жазама».

Тюбешиуге «Заман» газетни 
журналистлери къатышханды-
ла.  Тикаланы Фатимат, Таппас-
ханланы Аминат, Кульчаланы 

«Табийгъатны, миллетни «Табийгъатны, миллетни 
ариулугъуду жырлатхан»ариулугъуду жырлатхан»

Белгилисича, бусагъатда жаш тёлюню жашаугъа 
къарамы кенгирек, билимин ёсдюрюрге амалы да 
кёбюрекди. Ол мурат бла бизни жерлешибиз, жаш 
жулдузларыбыздан бири - Къабардокъланы Зуху-
ра - Гнесинле атлы россей академияны академиялы 
вокал бёлюмюнде окъуйду. Ары дери уа ол СКГИИ-
ни структурасына кирген культура бла искусстволаны  
колледжинде РФ-ни сыйлы артисткасы Таукенланы 
Галинаны классын бошагъанды. Жырчы солуу кюн-
леге келип тургъан кезиуде, аны бла тюбеп,  ушакъ 
этгенбиз.

- Зухура, жыр бла байламлы 
биринчи атламларынгы къачан 
этгенсе?

-  Школдан башлагъанма. 
Кертисин айтханда, ол заманда 
сюймеучю эдим жырларгъа. 

Гран - прини алгъанымда бол-
гъанды. Ол ахча бла уа анамы 
саугъалайма. Тюз жол бла ба-
рып, кесими тапханым анамы 
эм биринчи устазым Таукен-
ланы Галинаны хайырынданды 

десем, айхай да, терс боллукъ 
тюйюлдю. Алагъа бюгюн да 
«Заман» газетибизни юсю бла 
сау болугъуз дерге сюеме.

-  Москва да Гнесинкагъа 
киргенли жашауунгда къаллай 
тюрлениуле болгъандыла?

- Мен ара шахаргъа келгенде, 
жаз тил бла айтсакъ, «жашил 
тюрсюнде кёре эдим жашауну». 
Вокалдан турлада бек бийик 
балла бла ёталгъанма. Кертиси 
бла да, тынч тюйюл эди. Мында 
кёп жангы адамгъа тюбегенме. 
Аладан бири уллу билимли 
адам, устазым, профессор 
Агин Михаил Суреновичди.

Музыка школда, колледжде 
ызынгы излегенлей тураса. 
Бийик окъууда уа кесинги таба-
са, ёнюнгю ёсдюрюу, аны тюзе-
тиу амалла да эркинирекдиле. 
Битеу бирге алгъанда, тутхан 
ишиме кёз къарамым толусун-
лай тюрленнгенди. Колледжде 
устазларым «бир ыз бла жыр-
ла» дегенлерин Гнесинкада 
ангылагъанма не магъанада 
айтылгъанын. Бюгюнлюкде 
махтаналлыкъма – бу шартха 
тюзелгенме.

- Концертледе дуэт бла да 
жырлаучуса,  жыр къауум 
къурар умутунг а бармыды?

- Угъай. Мен, сахнада жырлай 
туруп, кесими энчилей кёреме.

- Сен жашауда, сахнада да 
бирчамыса?

- Кертисин айтсам, кесиме 
жашауда, къараучуну аллын-
да да бирча кёрюнеме. Алай 
13-чю январьда «Малкъарым 
-  Къарачайым» деген бай-
рамда жырлагъанымдан сора 
тенглерим бла кафеде олтуруп 
болабыз. Аладан бири  мени 
биринчи кере кёре эди. Кон-
цертден суратыма къарап: «Ол 
къызыл жыйрыкълы къызчыкъ 
сенми эдинг? Къалай танымай 
къойгъанма?!» - деп, уллу сей-
ирге къалгъан эди. 

Ангылауума кёре, тыш сыфа-
тым тюрлене болур, алай ич ду-
ниям а  - угъай. Сахнада артыкъ 
кёп сёлешиуню, керексиз ары 
- бери жюрюуню сюймейме. 
Бошдан айта болмазла таулула: 
«Къыз аузун ачхынчы саналады 
ариугъа», - деп.

Адамланы бек сюеме, жырны 
алагъа саугъа этген насыпды. 
Ишиме бюсюреселе, ол манга 
уллу къууанчды. Соцсетьледе 
«Сау бол, Зухура!» дегенликни 
кёпле жибередиле почтама. 
Къуру ол эки сёз ючюн окъуна 
мен кёп зат эталлыкъма. Жа-

ланда болгъанымдан башха 
тюрлюге айланаллыкъ тюйюл-
ме. Тюрленнген бек къыйынды. 
Артист, кесини энчилигин ангы-
лап, бир сёз бла айтханда, ро-
люнда жашаса, ол - фахмулуду. 

Сабийлигимден бери анам, 
Галина Малкъарбиевна да: 
«Эсирик болма, адамладан ке-
синги иги сунма, этген ишинги 
уа бийикде тут»,- деп юйрет-
гендиле. Бюгюнлюкде не ишни 
да аманнга санамайма, муну 
этерге керекди деселе, къарыу-
умдан келсе, толтурургъа кюре-
ширикме. Сюймейме керилип 
тохтагъан адамланы.

- Тынгылаучуларынга жыр-
ларынг бла нени жетдирирге 
сюесе?

- Репертуарым уллуду. Аланы 
ичинде терен магъаналы чыгъ-
армала да бардыла. Ол жырла 
бла кёбюрек кюреширге да тю-
шеди, сёзлерини ниет магъана-
сына тюшюнюп, жюрегингден 
ётдюрюрге керекди. Сёз ючюн, 
урушха аталгъан бир жырымда 
къазауатдан къайтмай къал-
гъан жигитни къызыны жарсы-
уларыны юсюнден айтылады. 
Мен да, ол жаш тиширыуну ич 
дуниясына сингип, аны сыфа-
тын жюрегим бла ётдюрюрге 
итиннгенме. Алай болмаса, 
къараучула ийнанмазлыкъ су-
нама,  а дамланы а лдагъан 
этгенча келеди кёлюме. 

Дунияны тангларын, ингир-
лерин, тенгизлерин, гюллерин 
бек сюеме. Аладыла ёмюрлюк. 
«Дубайда ариуду»,- дегенликни 
ангыламайма. Неси барды ол 
бийик, жансыз юйлени? Таза 
сейир – Аллах берген табийгъ-
атды. Аны ангылагъан артист, 
башха ишни тутхан адам бол-
сун,  къатындагъыны жюрегин 
къыйнамаз, алдамаз. Жырла-
рым бла тынгылаучугъа жаша-
уну ариулугъун, келбетлилигин, 
тамашалыгъын жетдирирге 
итинеме.

- Келлик заманда не бла кю-
реширге сюесе?

-  Жырлагъандан иги бир 
ишни да эталмайма. Окъуууму 
бошап, Музыка театрда къалыр-
гъа муратым барды. Операны 
туугъан журтун Италияны, анда 
театрланы кёрюр акъылдама. 
Аны ючюн италиялы тилни юй-
ренип башлагъанма. Бу жайны 
солуу кюнлерин, Аллах буюрса, 
Римде ётдюрюргеди муратым. 

 ЖАНГОРАЗЛАНЫ Нажабат.

Ачыкъ сёлешиу

Жер юлюшле хакъсыз 
кимге берилликдиле?

къырал эм муниципальный 
иеликде болгъан жерледен 
участкала хакъсыз,торгла бар-
дырылмай бу къауумлагъа 
бериледиле:саулукъ сакълау, 
билим бериу, халкъны соци-
альный жумушларын жалчы-
тыу, культура, физкультура эм 
спорт жаны бла республикалы 
къырал неда муниципальный 
учреждениялада беш жыл-
гъа эмда андан да кёп жыл-
лагъа этилген урунуу кели-
шимге кёре ишлеген бийик эм 
орта,башланнган билимли спе-
циалистле квалификациялары-
на кёре; эр бла къатынны жыл 
санлары 35-ден уллу болмагъан 
жаш юйюрле, бир эм андан 
да кёп сабийлери болгъан, ол 
санда ёгелени ёсдюрген толу 
болмагъан юйюрле; сакъат 
сабийлери болгъан гражданла.

Кёп сабийли юйюрлени юс-
леринден айтханда, аланы ары 
дери иеликлеринде жер участ-

калары болмазгъа керекдиле. 
Дагъыда жашау журт ишлерге 
жер юлюш алыр ючюн, адам 
жашагъан жеринде регистра-
ция этдирип бек аздан юч жыл 
жашаргъа керекди. Участок 
жаланда бир кере берилгенин 
да белгилемей жарамаз.

Аны ёлчеми уа къаллай бир 
болургъа керекди деген сору-
угъа жууап бере, прокурорну 
орунбасары былай ангылат-
ханды: юч эм андан да кёп 
сабийлери болгъанлагъа бек 
аздан 0,06 гектар, бек кёб а 
0,10 гектар. Законну толтурур 
ючюн, жер-жерли администра-
цияланы башчылары жашау 
журтла ишлерге жер юлюшле 
керек болгъанланы тизмелерин 
къураргъа, жерлени тергерге, 
тийишли документле жараш-
дырыргъа, юйлени къурулушла-
рын бардырыуну жорукъларын 
къабыл кёрюрге, проект-смета 

Кенгешде сёз  библиоте-

качыланы ишлерин жангыча 

къураргъа кереклисини юсюн-

ден баргъанды, школ китап 

хазналаны кёп тюрлю пробле-

малары кётюрюлгендиле, са-

бийлени  окъургъа жюреклери 

тартырча этиуню амаллары 

сюзюлгендиле. Андан сора 

да, республикада школ би-

блиотекаланы ассоциациясын 

къураргъа заман болгъаныны 

юсюнден айтылгъанды. 

Ишни башлай, КъМКъУ-да 

Усталыкъланы ёсдюрюу жаны 

бла институтну директору Нина 

Емузова бу кенгеш хайырлы 

боллугъуна ышаннганын бил-

диргенди. Билим бериу эм 

илму министрни орунбасары 

Валентина Наразина уа   би-

блиотека шёндюгю жашауну  

сурамларына келиширча этер-

ге кереклисин айырып айтхан-

ды. Аны оюмуна кёре,школда 

ишеген библиотекачыла пе-

дагогла да болургъа керек-

диле.  «Окъургъа керекли ли-

тератураны сайлауда ол уллу 

себеплик этерге боллукъду. 

Педагог -библиотекарь статус-

ха тийишли болгъан адамны 

иш хакъы, жууаплылыгъы да 

анга кёре кётюрюледиле»,-

деп, быйылны ахырына ала-

ны хакълары 17.600 сомгъа 

жетеригин  билдиргенди. Би-

блиотекачыланы ишлерине 

жангы амалланы сингдириуге 

министерство хар жаны бла да 

себеплик этеригине ышандыр-

гъанды.

«Китап» ара»  къырал учреж-

Библиотекачыладан энди 
педагог хунерлик да изленеди

Татьяна  Жукова.

Алгъаракълада «Горянка»  

бла  Майские новости»  га-

зетле «Золотой фонд прес-

сы» деген белги бла саугъ-

аланнган эдиле.  Ызы бла 

уа дагъыда бир къууанчлы 

хапар келгенди. Коллегабыз 

«Заман» эм «Горянка» газет-

лени корреспонденти Байсы-

ланы Марзият экинчи кере 

«Преодоление» деген  битеу 

россей конкурсну лауреаты 

болгъанды. 

Бу ишни къурагъанла Рос-

сейни Журналистлерини со-

юзу эм Инвалидлени  битеу-

россей обществосу болгъан-

дыла. Марзиятха саугъагъа,  

дипломдан сора, премия да 

берилгенди.

Конкурсха Россейни реги-

онларындан 179 журналист 

мингден артыкъ ишлерин кёр-

гюзтгендиле. Аладан а жюри жа-

ланда онсегизин айыргъан эди.  

«Горянка» газет санлары 

Коллегабыз - битеуроссей 
конкурсну лауреаты

денияны директору Шауаланы 

Аминат а Россейни билим бе-

риу системасында шёндю бола 

тургъан тюрлениуле школ би-

блиотеканы бла библиотекачы-

ны  магъанасына башха кёзден  

къарауну излегенлерин черт-

генди. «Сёз бек алгъа билим 

бериуге федеральный къырал 

стандартланы  сингдирирге эм 

школда «Устаз- библиотекачы» 

деген жангы усталыкъны кий-

ирирге кереклисини юсюнден 

барады»,-дегенди. Алагъа не 

бла болушургъа керек болгъа-

ныны юсюнден, бу ишни уста 

билген адамча, тынгылы хапар 

айтханды. Ол акъыл этгенден, 

ясыны президенти, педагогика 

илмуланы кандидаты  Татьяна 

Жукова бек алгъа школ библи-

отекаланы халкъла аралы, ол 

санда россейли да айлыкълары 

бара тургъанларын, бу жый-

ылыу да аны мадарларында 

бири болгъанын билдиргенди. 

Ол айтханыча, аны чеклеринде 

дагъыда Россейни тюрлю-тюрлю 

жерлеринде конференцияла, 

«тёгерек столла» эмда жамауат-

ны бла властьны эслерин школ 

библиотекаланы проблемала-

рына бурлукъ башха ишле да 

бардырылгъандыла. 

Устаз-библиотекачы деген ста-

тусну тохташдырыуну ол бу уч-

режденияланы ишлеринде бек 

магъаналыгъа санагъанды. 

Анга бек алгъа социальный за-

казгъача, социумну излемине-

ча къараргъа керек болгъанын 

чертгенди. «Жангы даража 

жаланда жангы онгла берип 

къоймай, бизни усталыгъы-

бызда педагог хунерлик да 

боллугъун излейди»,-дегенди, 

айтханына шагъатха юлгюле 

да келтиргенди. 

Сёз ючюн, патриотлукъну 

битеуроссей бирикдирилген 

дерси тарыхдан, литерату-

радан устазланы ишлерини 

къыйматларын кётюрюрге 

боллукъду. Аны амалларын 

жарашдырыуда бла барды-

рыуда уа библиотекачы баш 

магъананы тутарыкъды. Алай 

бла библиотека билим бериу-

ню айырылмазлыкъ кесегине 

айланырыкъды.

«Просвещение» китап басма-

ны информация арасыны баш 

специалисти Ирина Макарина  

шёндюгю школ библиотека-

лада электрон амалла кенг 

хайырланыргъа кереклисин 

чертгенди. Электрон окъуу 

китапланы хайырлы къошакъ 

ресурслагъа санагъанды. Школ 

библиотекаланы ассоциаци-

ясыны юсюнден айтханда уа, 

аны оюмуна кёре,ол ата журтлу 

билим бериуде алчы сынауну 

кенг жайыугъа себеплик эте-

рикди.

Жыйылыуну ахырында аны 

къурагъанла Россейни школ 

библиотекасыны ассоциациясы 

бла кёп тюрлю жаны бла бирге  

ишлеуню юсюнден келишим 

этгендиле.  

   ХОЛАЛАНЫ Марзият.

информация,коммуникация, 

аудиовизуальный эм интерак-

тивный технологияланы синг-

дириу-ишни жангыча къурауну 

мурдорудула.

«Школьная библиотека» жур-

налны баш редактору, Орус 

школ библиотеканы ассоциаци-

къыяу адамланы жарсыуларыны 

юсюнден терк - терк жаза тура-

ды.  Редакцияны бу къыйын эм 

огъурлу ишин къырал эслеге-

ни бек къуандырады. 

Коллегабызны бу бирин-

чи хорламы тюйюлдю. 2008 

жылда ол  Артём Боровикни 

саугъасына аталып «Намыс. 

Кишилик. Аналыкъ» деген ат 

бла  хар жылдан бардырыл-

гъан сегизинчи конкурсну 

32 сыйлы лауреатыны саны-

на кирген  эди. Ол заманда 

Марзият Каплановна  жангыз 

да  диплом бла саугъала-

нып къалмагъанды. «Къый-

ын сабийле» деген статьясы 

«Совершенно секретно» из-

дательство чыгъаргъан «Жур-

налистле тинтедиле» деген 

китапха къошулгъанды. 

КъМР-ни Асламлы 

информация, жамауат 

эм дин организацияланы 

ишлери жаны бла

 министерствосуну 

пресс-службасы.

документацияны хазырлап 
башларгъа керекдиле,деп эс-
гертилгенди жыйылыуда.

Жер-жерли самоуправлени-
яны органларына законну тол-
туруу бла байламлы дагъыда 
кёп жумуш тамамларгъа тю-
шеригин да белгилемей жара-
маз.  Алагъа шахарны бла элни 
чеклерине къошуллукъ жер 
юлюшлени тохташдырыргъа, 
аланы чеклерин белгилерге, 
инженер инфраструктура бла 
жалчытыргъа керек боллукъду.

Къысхасы, иш кёпдю, уллу 
ахча къоранчла да изленирик-
диле. Бош жер юлюшле бол-
магъан шахарлада бла элледе 
жашагъанлагъа КъМР-ни Пра-
вительствосу Прохладна район-
да участкала берирге хазырды.

БЁЗЮЛАНЫ Залина.
              Черек районну 

администрациясыны 
пресс-службасы.   

Зульфия, Улбашланы Мурат бу 
усталыкъгъа къалай келгенле-
рин билдиргендиле, хакъы уллу 
болмагъанлыкъгъа, аны асыры 

сюйгенден анга кертичилей 
къалгъанларын чертгендиле. 
Сабийле бла ушакъ этгенде, 
журналистле  аланы андан ары 

муратларын да соргъандыла.

  ДАЛХАТЛАНЫ Марзият.
Суратда: бызынгылы школчула 

бла журналистле.

Жолгъа чыгъыу

Москваны педагогика къырал 
университетинде болгъан ишлени 
эм диссертацияла бла байламлы 
кёз къарамланы юслеринден 
«Россиская газетаны» корреспон-
дентине МПГУ-ну тинтиучю комис-
сиясыны члени, Россейни Илмула 
академиясыны Информацияланы 
бериуню проблемаларыны Инсти-
тутуну директоруну орунбасары, 
биология илмуланы доктору эм 
физика-математика илмуланы 
кандидаты Михаил Гельфанд 
айтханды.

Кёп жалгъан диссертацияланы 
эм ишлени авторларыны бет-
сизликлери сейирге къалдыра-
ды. Ала болмагъан статьяланы 
кёргюзтедиле, диссертацияла 
этмеген организацияланы айта-
дыла, адамланы жалгъан къол 
ызларын къурашдырыргъа кю-
решедиле, мухурланы хайырла-
надыла. Сизге уа не зат ачыкъ 
болгъанды?

- Мени бу уллу шартла окъуна 
аллай бир сейирсиндирмеген-
диле, тарыхчыланы къауумуну 
кёз къарамларыча. Ала билмей 
къаллыкъ тюйюл эдиле МПГУ-да 
ётюрюк диссертацияла жюрютюл-
генлерин. Тарых жаны бла доктор 
диссертацияны техника илмуланы 
кандидаты къоруулай эсе, ол дагъ-
ыда районда оноучу къауумда иш-
лей эсе, къайсы чынтты тарыхчы 
да билликди аны диссертациясын 
уллу эс буруп окъургъа кереклисин. 
Сора кёрлюкдю ол жалгъан зат 
болгъанын.

Шёндю чынтты тарыхчыла 
къаллай бирдиле? Ётюрюк дис-
сертацияланы хазырлаучу ма-

Таулула кёчгюнчюлюкден къай-
ытып, баям, бир 9-10 жыл 

озгъан болур эди. Шахардан юйге 
кетерге автовокзалгъа келсем, 
хуржунумда капегим жокъ.  Ахча-
чыгъымы къалайда алдыргъаны-
мы билмедим. Бизни элге тебиреп 
тургъан автобусну водители бир 
огъурсуз бетли кёрюндю да, ан-
дан хатер кёрлюк тюйюлме деген 
акъыл бла бурулуп кетдим. Кеси 
кесиме: «Кимге да нек жалынып 
айланама, юйренмейми къал-
гъанма жаяу жюрюрге, башла бла 

тюшгенин да билдиргенди Эфен-
диев.

Ызы бла сёз Художниклени со-
юзуну таматасы Геннадий Темир-
кановха берилгенди. Ол коллекция 
хар не жаны бла да сейир болгъа-
нын белгилегенди. Анга «Наполеон-
ну ёмюрюню алтын тюрсюнлю кёр-

мючю» деп да айтханды.
- Мында салыннган экс-

понатланы тарыхларын, 
энчиликлерин билирге 
сюйген адам Ата журтуна 
да уллу кёллю боллукъ 
тюйюлдю, - дегенди Те-
мирканов.

Кёрмючню юсюнден 
оюмларын Художни-

клени союзуну секретары 
Нелли Сундукова эм Вете-
ранларыны республикалы 
советини председатели-
ни орунбасары Владимир 
Зведре да айтхандыла. Ата 
журт урушну сермешине 
тири къатышхан Любовь 
Асташова къыйын жылла-
да тиширыуланы патрио-
тизмлерини юсюнден эм 
«Эстафета» хорну солисти  
«Поклонимся великим тем 
годам» деген жырны жыр-
лагъандыла.

 Музейни биринчи,экинчи 
залларында Пётр I патчах-

дан  Александр I дери эм белгили 
аскер башчыланы суратларын кёр-
гюзтгендиле. Онсегизинчи-онтогъу-
зунчу ёмюрледе тиширыуну сыфа-
ты Левицкийни, Боровиковскийни, 
Кипренскийни чыгъармаларыны 
болушлугъу бла баям этилгенди. 
Алагъа къарасанг, Лев Толстойну 
«Война и мир» романындан жигит-
лери эсинге тюшерча эдиле. 1812 
жылда Ата журт урушну юсюнден 
П.Грузинскийни, К.Филипповну, 
К.Шульцну суратларын да кёрюрге 
боллукъ эди.

Музейни экинчи залында бек 
уллу жерни И. Айвазовскийни 

«Лунная ночь на море» деген чыгъ-
армасы алгъанды. Панорама живо-
письни устасы Ф.Рубону «Горцы в 
горах» деген сураты да аллына кёп 
къараучуланы жыйгъанды. Онтогъ-
узунчу ёмюрню белгили художниги 
Ф.Толстой, жыйырма жылны ичин-
де французлула бла бардырылгъан 
урушха атап, жыйырма бир эсгер-

КЁРМЮЧ

Бийик учунуула туудургъан суратла
шина кеси кесин ашап къойгъан 
ушайды да? Ол конвейерни эсде 
болмай тапхан эдиле да. Терен 
къазып къарасала, аллайла бек 
кёп табыллыкъ болурла. Бек оса-
лы уа неди десегиз, гуманитар ил-
муну юсюнден диссертацияланы 
толкъуну ётюрюк алимлеге жол 
ачханыды, ала уа кеслеричаланы 
туудура баргъанларыдыла.

Михаил Гельфанд: Асламысында 
сиз тюзсюз. Къыйматсызлыкъ да 
илму даражалыкъды. Ол себепден 
керти алимлени кёз къарамларыны 
магъанасы да уллуду бу ётюрюк 
илму толкъунну тохтатыр ючюн 
окъуна. 

Да сора, ала нек тынгылап тура-
дыла? Асламысында ол затха къа-
тышсам, менден къорарыкъды де-
ген акъыл бла. Сёз ючюн, МПГУ-ну 
тарых жаны бла диссертация сове-
тини башчысы Александр Данилов 
эди – уллу намысы жюрюген адам. 
Ол кёп жылны ичинде ВАК-ны 
тарых жаны бла эксперт советини 
председателини орунбасары болуп 
ишлегенди, даулашланы кезиуюнде 
уа отставкагъа кетип къалгъанды. 

Бир бёлек жыл мындан алда ол 
Россейни илмула академиясыны 
тарых жаны бла институтуну дирек-
торуну къуллугъуна кандидат окъуна 
эди. Дагъыда Данилов – тарых 
жаны бла школ окъуу китапны ав-
торларындан бириди. Ол аман да 
болмаз, алай эсе да, энди ачыкъ 
болгъанына кёре, бизни сабийле-
рибизни, хыйлачы адам жазгъан 
китап бла окъутадыла.

МПГУ бла байламлы даулашла 
соруу туудурадыла: айтылгъан 
бузукълукълача затланы тохта-

талмай эсе, неге керекди бизге 
ВАК?

Михаил Гельфанд: ВАК дис-
сертацияланы кёплюгюне кон-
трольлукъ эталмайды, ол аны 
иши да тюйюлдю. Илмуда кеси 
кесин тазалаучу система болур-
гъа керекди, ма ол а – алимлени 
ишлериди. Чархны имунный си-
стемасы тозураса, анга къаллай 
иги дарманла да болушаллыкъ 
тюйюлдюле. 

Ма былайдады ВАК-ны иши. 
Диссертацияны хазырлагъанда 
эм къоруулагъанда алимле пла-
гиат барды деселе, ол анга эс 
бурургъа керекди. Мен билеме, 
ВАК-га кёп кере къаугъалы бил-
дириуле келиучюлерин, шартла 
керти тюйюлдюле, хар зат да 
тапды, деп жууап этиучюлерин да. 
Бек иги боллукъ эди МПГУ-да бол-
гъан бузукълукъ ВАК-ны къалай 
ишлегенин тинтирге жол ачса эди.

Ахыр жылланы ичинде ВАК 
биреуню илму стипендиясын 
бердирмегенди дегенлени са-
наргъа бир къолну бармакълары 
жетерикдиле. Энди уа сизни 
комиссиягъыз аланы санын 
онла бла кёбейтирге онг бере 
турады...

Михаил Гельфанд: Биз битеу 
рекордланы хорлагъанбыз, болса-
да алыкъа къыйынды аны не бла 
бошаллыгъын билирге. Эштада, 
къаты къажау турлукъ болурла, 
министерствону башха жолла бла 
сёгерге кюреширле. Кёпдюле да 
аллай ётюрюк диссертациялары 
болгъан, къолларындан келлик 
адамла.

«Российская газета». 

Кёрмючню реставратору 
И.Худобин.

Буль стильде сагъатла. 
Париж 1780 ж.

В. Боровиковский  «Портрет 
А. И. Безбородко с дочерьми» 
19-чу ёмюр.

Жалгъан диссертацияла

Болгъан иш
Нюзюрню къошу

заманнга тюшгенди. Аллай кюн-
леде адамлада патриотизм сезим 
бегирек эсленеди. 

Заллада кёргюзтюлген скуль-
птурала, сагъатла, суратла му-
зейибизни фондларындан эдиле. 
Ала онсегизинчи-онтогъузунчу 
ёмюрлени ёлюмсюз шагъатлары 
болгъанлары ишексизди. Ата 
журтха сюймекликлерин, керти-
чиликлерин ёсдюрюр акъыл бла 
къуралгъан кёрмюч муратына 
жетгенди.

Жыйылыуну  талай жыл респу-
бликаны культура министри 

болуп тургъан Констатин Эфенди-
ев ачханды. Биринчиден, ол бери 
келгенлени алгъышлап, энчи ыра-
зылыгъын музейни реставратору 
Иван Худобиннге билдиргенди. 
Быллай уллу магъаналы жумуш 
аны бу иш бла кюрешгенини 
50-жыллыкъ юбилейи бла бирге 

тме майдал жарашдыргъанды. 
Аладан экиси бу кёрмючде энчи 
жерни алгъандыла.

 Къол усталаны искусстволарыны 
чыгъармалары бла да сейирсин-
диргендиле кёрмючню къурагъан-
ла къараучуларын. Анда, сёз ючюн, 
«Къызчыкъ» деген онтогъузунчу 
ёмюрде белгисиз автор ишлеген 
скульптура, 1778 жылдан бери тур-
гъан Георгиевский сервизден «Жи-
гитлик ючюн» деген омакъ табакъ, 
Германияда онжетинчи ёмюрню 
ахырында агъач бла сюекден этил-
ген шкаф-кабинет да бар эди. 

Музейде ол кюн салыннган 
чыгъармаланы ичинде энчи 

жерни эрттегили сагъатла алгъан-
дыла. Аланы бизге бюгюн кёргюз-
тюлюрге амалы болгъаны ючюн 
реставратор Иван Худобин уллу 
иш бардыргъанды. Аланы къуру 
сыфатларын угъай, механизмлери-
не дери тинтип жангыртханды. Ала 

эки-юч сагъатха жетерикме»,-деп, 
жолгъа чыкъдым. 

Жангыз кесимме. Тёгерекге 
– башха, сабийликден таныгъан 
жерлериме  къарай, кёп затланы 
эсиме тюшюреме. Ма Батхакъ 
къол. Къыркъ экинчи жылны жай-
ында, ма бюгюнча, бир чууакъ кюн, 
былайда «агъач къарындашла» эки 
таулу къызны агъач  ичине сюйреп 
кетгенлерин кёрген эдим…

Нартюх гюллю этген заман. 
Къызыл,  мор, сары тюрсюнлю 
жибеклери салынып, нартюх са-
бакъла, бир бирлери бла шыбыр-
дагъанча, азчыкъ къымыдайдыла. 
Агъач а къалын «жашил кийимин 
кийипди». Тёгерекде ариулукъну 
суратын ишлер эдим, художник 
усталыгъым болса. Элге тигелеген 
тик айланч зыгъыр жолну башына 
жетер-жетмез, агъач къыйырында 
къош сюелипди. Тонгузчуну къошу. 
Нартюх бахчаланы бу хайыуанла-
дан сакълагъаннга айтыучу эдиле 
«тонгузчу» деп.

Анга къайта барыргъа таукел 
болдум. Тонгузчуну таныйма. 

Къошха жууукълашханымда, жыр 
таууш эшитип тохтадым: «Жыр-
лагъан да эте, жилягъан да эте, 
сени атынгы айта туруучем…», 
«Салам алейкум, Нюзюр!» Кёз 
жашлары агъа тургъан тонгузчу, 
мени кёргенлей, саламымы да 
алмай, жюрексинип жиляды. Мен 
да, кёлюм толуп, кесими кючден 
тыйдым. Сёз айтмай турдум ол 
жиляп бошагъынчы. Кёзлерин па-
латокчугъу бла сыйпап: «Хы, энди 
болду. Кезиуден кезиуге  былай эте 
турмасам, жашаялмайма»,-деди.

Мыдых отда бишген гюллю на-
ртюхлени чыгъарып, аллыма сал-
ды. Зауукълукъ алдым. Эрттеден да 
ашамагъан эдим быллай нартюх. 
Акъылым а Нюзюрдеди. Сакъал 
ёсдюрюп, кесин замансыз къарт 
этгенди.  Аз-аздан аны хапаргъа 
кирирге кёллендирирге кюрешеме.

-Нюзюр, элде жашла сени ызынг-
дан тизилип айланыучу эдиле, сен 
аланы барына да авторитет эдинг. 
Не болгъанды энди санга, бу чекге 

нек жетгенсе?
-Къарындашым, узунду аны хапа-

ры. Алай  къысха  айтып къояйым. 
Уруш мени кибик кёплени жашаула-
рын бузгъанды, сындырып, ууатып 
атханды, насыпларын, жашлыкъла-
рын сыйыргъанды. Мен да аладан 
бириме. Къадар арт бургъан эди 
манга.

-«Сени атынгы айта туруучем» 
дегенинг кимди?

-Айтырыкъ тюйюлме. Мени ке-
симден башха аны бир жан билирге 
керек тюйюлдю. Ол  жашырын-

лыгъымы биргеме элтирикме керти 
дуниягъа. Аны юйюрю, сабийлери 
бардыла. Насыплы болсунла,  Аллах 
алагъа узакъ ёмюр берсин! Мен 
а, кёресе, юйсюз-журтсуз жангыз 
кесим. Къадар… Жокъ анга мадар…

Мени ушакъ нёгерим тутмакъда 
он жыл тургъанын эшитген-

ме. Не ючюн? Аны уа билмейме. 
Билирге уа бек сюеме. Кеси айтыр 
деп сакълайма. Ол а ашыкъмайды. 
Андан-мындан юлгюле да келти-
реме бир тюрлю хаталары болмай 
зорлукъ сынагъанланы юслеринден. 
Алай бла Нюзюрню ичиндегин айт-
дырыргъады умутум. Артдан-артха 
ол сёзге ачылды. 

Аны аскерге 1942 жылда чакъыр-
гъандыла. Айтып болмазча къыйын 
заман эди. Совет аскерле, фашист 
танк колонналаны къаты урушла-
рына чыдаялмай, шахарыбызны  
бла эллерибизни душманнга къоя, 
артхадан – артха кете баргъан кезиу. 
Гитлерчиле Москвагъа жууукълаш-
ханларында, кёп солдат эм офицер, 
туугъан журтубуздан тюнгюлюп, жан 
сакълар къайгъыгъа киргендиле. 
Гузаба алай уллу эди. Дон тюзле-
ринде сермешледен сора Нюзюр 
къуллукъ этген жаяу аскер полкну 
ючден бири къалгъанды. Ала да, 
ууакъ къауумлагъа юлешинип, бир 
бирлеринден айырылгъандыла. Ол 
къара-къатышлыкъда, абызырап, не 
этерге билмегендиле. Командирле-
ден хазна адам къалмагъан эди… 

Фашист самолётла кюн сайын 
кёкден гитче тёртгюл къагъ-

ытчыкъла жая эдиле,-кеслерин 
жесирге берирге сюйгенлеге – «про-
пускала». Немислилени къолларына 
аллайла бла тюшгеннге жумушакъ 
къарагъандыла. Ол зат бизники-
леде табылса уа – аскер трибунал, 
илишаннга салыу! Ма ол листовкала 
жапхан эдиле Нюзюрню, аны нёгер-
лерини  да эшиклерин. 

Къуршоугъа тюшерге къоркъуу  
чыкъгъанда, абадан солдатладан 
бири 18-19-жыллыкъ жашланы, аны 
ючюн бизге не боллукъду, немис-
лилеге жолугъуп къалсагъ а, бир 
затыбызгъа жарарла деп  терилип, 

немислиле кёкден атхан къагъыт-
чыкъланы хуржунларына сукъдур-
гъанды. Къуршоудан къутулгъандан 
сора  унутхандыла да къойгъандыла 
аланы юсюнден.

Къуршоудан чыкъгъанлагъа 
бла жесирден къачханлагъа 

уа ийнаныу, ышаныу да болмагъ-
анды. Сатхычла. Особистле алагъа  
андан башха сёз излемегендиле. 
СМЕРШ-чилеге аш эдиле ол хари-
пле. Хуржунларында пропускала-
рын табып, НКВД-ны къуллукъчусу 
капитан Диденко анасындан  жангы 

туугъанча къууанды. 
Биринчи кере тюшедиле аны 

къолуна быллайла. СМЕРШ-ни 
келечиси олсагъат окъуна аскер 
трибуналгъа къагъытла жарашды-
рып башлады къуршоудан чыкъ-
гъанланы хар бирини юсюнден. 
«Тройканы» членлери башха аскер 
бёлюмге кетип эдиле да, аланы 
сакълап турмай, Диденко «сатхыч-
ланы» оноуларын кеси этерге таукел 
болду. Трибуналны оноуу да алай 
боллукъду – илишаннга салыргъа. 
Бешеулен эдиле ала - Нюзюр бла 
нёгерлери – кечилмезлик жангылыч 
этгенле.

Агъач къыйырына элтип сюеди 
капитан илишаннга салыны-

рыкъланы. Биринчисине тёрт ат-
лам алгъа атлап, артха бурулургъа 
буйрукъ берди. Смершчи керох 
бла аны тюз мангылайындан урду. 
Экинчисин да алай этди. Кезиу Ню-
зюрге жетди. Диденко аны  атаргъа 
къолун кётюргенлей: «Отставить»,-
деген къаты ауазны эшитип, керохун 
энишге бошлады…

Къаны бетине чабып, полкну ко-
мандири Сорокин:

-Ким эркинлик бергенди санга, 
сюдню оноуу болмай, адамланы 
ёлтюрюрге?!-деп, ачыуланып къы-
чырды.

-Сатхычлагъа не сюд керекди, 
алагъа сюд бирди - илишаннга 
салыу.

-Къайдан чыгъа болурсуз сиз, 
жан аурута бимеген мурдарла! Ала 
сатхычла болгъанларын къайдан 
билесе?

-Жолдаш полковник! Эслеп сёле-
ширигизни тилейме! Мен борчуму 
толтурама.

-Полкдан къалгъаны батальон 
чакълы да жокъду! Бизге хар 

солдат багъалыды! Терсликлери  
бар эсе, ала аны къан бла жууаргъа 
эркиндиле. Манга дивизияны коман-
дири сёлешгенди: «Фашист тан-
кланы сакъла, сени полкунгу юсю 
бла ётерге кюреширикдиле»,-деп. 
Аскерде закон къалай болгъанын 
билесе да, капитан Диденко. Гитче 
чынлыла уллу чынлылагъа бойсу-

надыла, урушда уа бютюн къаты 
болады ол закон. Ма былайда 
танклагъа  атыучу гранатла, аладан 
бирин ал да, хазыр бол «тигрла» бла 
тюбеширге. Къуршоудан чыкъгъан-
ладан экисин ёлтюргенсе, къал-
гъанларына тийме, ала бусагъат 
ёлюм  къазауатха кирликдиле. Сау 
къалсакъ, илишаннга салгъанла-
рынг ючюн жууап тутарса…

Фашист танкла бла къанлы 
къазауат. Анда-мында къара 

жорлу къурч машинала жанадыла. 
Гитлерчи танкла ёталмадыла Со-
рокинни солдатлары къоруулагъан 
жерден. Алай уллу багъа тёлерге  
тюшдю аны  ючюн. Энди полк 
жокъ болду. Аны командири кеси 
да ёлдю. 

Нюзюрню эки нёгери да, оруслу 
жашла, «къутулдула жууаплылыкъ-
дан» - жан бердиле танкла бла 
сермешде. Аны окопун басып ётген 
къурч машинаны артындан Нюзюр 
гранатны сызды. Ол, бензин бакга 
тийип, «тигрны» отха алдырды. 
Андан чыгъып къачхан немисли 
танкчылагъа таулу жашны авто-
мат окълары тийип жыгъылдыла. 
Болсада  аны жигитлигине багъа 
бичилмеди, саугъагъа кёргюзтюл-
меди. Сорокин сау къалса, Нюзюр-
ню саугъасыз къоймаз эди, алай, 
не медет…

Сермеш бошалгъандан сора, 
къайдан чыкъды эсе да, баям, 
моторла гюрюлдеген тауушну 
эшитгенлей, къачып кетген болур 
эди, биягъы особист келди. Энди 
Нюзюрню жакъ басар адамы 
жокъ. Диденко ишин чырмаусуз 
этерикди. Аны къолунда къуршоу-
дан чыкъгъаннга аз да кечгинлик 
берилмезча шарт аны хуржунунда 
табылгъан немис къагъыт. Смерш-
чи аны ишин трибуналгъа берди, 
илишаннга салынырын излеп. Бол-
сада «тройка» «жумушакълыкъ» 
этди. 58-чи статья бла анга он жыл 
бердиле…

Тонгузчуну къошу болуучу жер-
де бюгюн нартюх бахчала 

жокъдула, ол кеси да кетгенди бу 
дуниядан. Аны ызындан жиляр 
адамы болмагъанды. «Жашырын-
лыгъымы биргеме элтирикме керти 
дуниягъа»,-деген эди. Ким, не зат 
болур эди аны жашырынлыгъы? 
Къайдан билейик. Гунч болду жер 
башындан Аллах жаратхан бир жан.

Нюзюр деп бизни элде биреу жа-
шаучу эди деп, бир инсанны эсине 
келлик тюйюлдю. Ол а адам эди, 
бирсилеча, иги къууумлары, мурат-
лары, юсюнде ахшы ышанлары эм 
кемчиликлери бла да. 

Ол кюн аны къошуна къайт-
масам, мен да кеси ёмюрюмде 
Нюзюр деп адам танымагъанча 
боллугъума ишексизме. Шёндю уа 
бир-бирледе  аны къошу кёз аллы-
ма келсе, андан а «жырлагъан да 
эте, жилягъан да эте, сени атынгы 
айта туруучем»  деген жарсыулу сёз 
къулагъыма чалыннганча болама.

КЪУЛБАЙ улу АЛИЙ. 

бары да ишлей эдиле, замандан 
заманнга залны ариу эрттегили 
ёмюрню макъамларындан тол-
тура.

-Бу стильде 1780 жылда этилген 
сагъат бла кёп кюрешгенме, 

- дегенди бизге Худобин. -Аны 
циферблатында он тарихи къыры-
лып эди. Ол заманны бояуларыны 
энчиликлерине тюшюнюп, аланы 
жарашдырып, тарихчиклерин 
жангыртханма. Сагъатны тюбюн-
де атчыкъладан бирини аягъы 
жокъ эди да, аны жерине салгъан-
ма. Бу ишни эте тургъанымлай 
телевизорда Папа Римскийни  
резиденциясын кёргюзтген эдиле, 
аны залларындан биринде тюз 

быллай сагъат сюеле эди. Ол 
мени бек сейирсиндиргенди. Нек 
дегенде мен къуру жангыртыу бла 
угъай, тарых бла да кюрешеме.

Кёрмючню ючюнчю залында 
керамикадан этилген ариу 

сауутла салыныпдыла. Ала Кав-
казны халкъларыны жашау тур-
мушларын ачыкълайдыла. Мын-
да кёргюзтюлген скульптурала, 
суратла, юй адырла ёмюрлени 
ичинде белгили адамланы къол-
ларында тургъандыла, халкъны 
кёзюн къууандырып, журтла-
рына сюймекликни ёсдюрюрге 
болушуп. Мындан ары да ала 
сакъланырла деп ышанабыз. Ис-
кусствону сюйгенле да, музейге 
келип, айтылгъан экспонатла бла 
шагъырей болургъа чакъырабыз.

ЖАНГОРАЗЛАНЫ Нажабат.
Суратланы ХОЛАЛАНЫ

 Марзият алгъанды. 

Бу кюледе Суратлау искусство-
ланы музейинде «Недаром 

помнит вся Россия» деген ат бла 
кёрмюч болгъанды. Ары искус-
ствону сюйгенле бек кёп келген 
эдиле. Ол да бошдан болмаз. Аны 
ачылыуу Сталинград сермешни 
70-жыллыгъын белгилеу бла бир 

Быйыл Германияны ара шаха-
ры  туристледен болмагъанча 
толу эди. Берлинни кесине 
тартхан кючю бла байламлы 
болур эди,  Европалы къара-
чай-малкъар ассоциацияны 
(АКБИР) бери къонакъгъа кел-
мей болалмагъаны да. Аны 
келечилерини жолоучулукъла-
рыны  сылтауу уа ассоциаци-
яны къурау бла байламлы жу-
мушланы ахырына жетдириуде 
эди. Аны бла бирге ала мында 
эрттеден бери жашагъан къа-
рачай-малкъар  юйюрледе да 
болгъандыла. 

Хайырлылыкъ бла 
хычыуунлукъ

Биринчи ингирни къонакъла 
Берлинни Кройцберг районунда  
кафеде ётдюрген эдиле. Экинчи 
кюнню эрттенлигинде жаш къау-
ум шахаргъа къараргъа келишип  
кетеди. Анда айланыргъа ала 
велосипедлени сайлагъандыла. 

Эм алгъа ала Тиргартен-Парк-
га, андан сора уа жаныуарла эм 
къанатлыла тургъан зоопаркны 
жокълагъандыла. Андан сора 
Берлинде Хорлам колонна бол-
гъан жерге барып аны аллында 
да сурат алдыргъандыла, Холо-
костда эсгертмеге бла Брандер-
бург къабакълагъа да къайтхан 

эдиле. Ингирде уа аланы Бер-
линде жашагъан къарачайлы 
юйюрледе сакълай эдиле. 

Ючюнчю кюнню эрттенлигин-
де ассоциацияны жумушларын 
тындырыргъа заман жетгенде, 
аны уставына къол салып бегит-
гендиле. Андан сора хар ким да 
кесини алгъыш сёзюн  айтхан-
ды. Жыйылгъанла  Европада 
жашагъан къарачайлылагъа 
бла малкъарлылагъа  эмда са-
улай да  жер-жюзюндеги адам-
лагъа мамырлыкъ, саулукъ да 
тежегендиле.     

Илькнур ЙЫЛДЫРЫМ.                                            

Айгъакълау

2012 ДА14-чю астероидни 
былтыр Испанияны Ла-Сагра 
обсерваториясында астроном-
лары тапхан эдиле. Сейирге да 
къалгъан эдиле.Терк учуп бар-
гъан затчыкъ кюнню тёгереги 
бла, кёп къалмай, тюз бизни 
планетабыз баргъан орбита бла 
бара, Жерни ызындан тюшюп 
эди. Кюнню тёгерегине бир 
кере айланнган заманы да 365 
кюн чакълы бола эди.

Бир айланнганында ол Жерге 
эки кере къаршы болады. Эн-
диге дери ол жууукълашыула 
къоркъуусуз узакълыкъда – биз-
ден 200-300 минг километрде 
болуп тургъандыла.

16-чы февральны кечесинде 
2012 ДА14-чю астероид Жер-
ге 34 минг километрге дери 
жууукълашырыкъды. Ол гео-
стационар спутниклени орбита-
ларындан эсе иги да къаршыды 
Жерге.

1908 жылда, Сибир тайгада 
болгъаныча, кёк таш урлукъму 
болур Жерни? Алимлени айт-
ханларына кёре, ол заманда Ал-
лах болушхан болур эди бизге. 

Тунгус метеорит тёрт сагъат 
озса, Санкт-Петербургну жокъ 

Билирге сюйгенлени клубу

Астероид къоркъуулумуду Жерге?
этерик эди. Ол заманда, жюз 
жыл мындан алда, метеорит 
жерни бир киши да билмей тур-
гъанлай ургъан эди. Астрономла 
жангы «къонакъны» юсюнден 
не биледиле эм не айталлыкъ-
дыла?

- Бу астероид Жерни ква-
зиспутниклеринденди дерге 
боллукъду. 2012 ДА14 кибик 
объектле анда-санда бизни 
планетабызгъа жууукъ келип, 
бирде артда къала, бирде оза 
туруучудула, - деп ангылатханды 
болумну Россейни Илмула ака-
демиясыны космос астрометрия 
институтуну бёлюмюню илму 
къуллукъчусу, физико-математи-
ка илмуланы кандидаты Сергей 
Нароенков.

- Ала кёпмюдюле?
- Шёндю аллай астероидле-

ден бир бёлеги белгилидиле, 
кеслери да уллула тюйюлдюле. 
2012 Да14 астероидни диаметри 
40 метр чакълыды. Келишдирип 
кёрюгюз: Тунгус метеоритни 
диаметри 60-80 метр эди, 2029 
жылда келлик Апофис асте-
роидни диаметри уа 300 метр 
чакълыды – юч футбол майдан 
тенгли.

- НАСА-ны специалистлери: 
«Ол Жерге тиерик тюйюл-
дю», - дейдиле. Ала кертими 
айтадыла?

- 2012 ДА14 астероидни бизге 
къоркъууу жокъду, Жер бла ол 
къагъышырыкъ тюйюлдюле.

- Ол бизни урмаз ючюн не 
этерге керекди?

- Бола келгенича, астероид 
планетагъа жууукълашса, ол 
орбитасын тюрлендиреди. Муну 
бла  да алай боллукъду. Ол 
бизни урур деген къоркъуу да 
жокъду: аны орбитасы бизге 
кезиулю кере  жууукълашханда 
тюрленип кетерикди, алай бла 
чохлашыу да боллукъ тюйюл-
дю.

- Къайда кёрюрге боллукъду 
ол астероидни?

- Россейни Европа кесегинде 
жашагъанла кече ортасындан 
сора телескопла бла юг-восток 
жанында кёрюрге боллукъдула. 
Ол Дева (Къызла), Гончих Псов 
(Уучу Итле), Большая Медве-
дица (Жетегейле) эм Дракон 
(Желмаууз) жулдуз къауумланы 
юслери бла ётерикди.

«Комсомольская 
правда» газет. 

Былтыр КъМР-ни  наркопо-
лициячылары законсуз нарко-
тикле сатыу бла байламлы 543 
аманлыкъ иш ачыкълагъанды-
ла. Аладан 336-сы бек уллуду, 
42 притон жокъ этилгенди, 211 
килограмм наркотик сыйырыл-
гъанды. Ол шартланы юслерин-
ден Россейни ФСКН-ни КъМР-
де Управлениясыны коллегиясы 
озгъан жылны эсеплерин чыгъ-
аргъанда айтылгъанды. 

Белгилеп айтырча шартладан 
бири 62 жерде иги кесек нарко-
тикле сыйырылгъандыла. Ала-
ны юслеринден сёз баргъанда, 
Управленияны начальнигини 
орунбасары Хасан Шибзухов 

арт кезиуде республикагъа бек 
кючлю быллай наркотикле кел-
генлерин белгилегенди: героин, 
гашиш жау, ол угъай дезомор-
фин («крокодил» деп аталгъан).

Жыйылыуда айтылгъанына 
кёре, наркотикле кёп хайыр-
ланылгъан регионладан ре-
спубликагъа келген адамла 
артыкъ къоркъуулудула. Управ-
ленияны начальниги полицияны 
генерал-майору Къулбайланы 
Руслан былай айтханды: «Узбе-
кистандан бери такси бла келип 
къаладыла…» Федеральный 
миграция службаны КъМР-де 
управлениясыны шартларына 
кёре, 2012 жылда Къабарты-

Малкъаргъа Орта Азиядан 7 
минг адам келгенди, аладан 
сора да, Азербайджандан 2,5 
минг адам. 

Къулбай улу къолунда ишле-
генле транспорт бла жетген-
леге айырып эс бурурларын 
да эсгертгенди. Арт кезиуде 
наркотикле асламысында ты-
шындан улоуну ол тюрлюсю 
бла келгенлерин чертгенди. 

Ахырында Управленияны 
начальниги озгъан жылда 
айырмалы ишлеген следова-
тельлеге, дозновательлеге, 
оперативниклеге саугъала 
бергенди.

Наталья МАРШЕНКУЛОВА.

2013 жылда 4-чю февральда 
эрттенликде сагъат 9-дан 10 ми-
нут озуп сют ташыгъан водитель 
«Чегем-Майский» жолну 6-чы 
километринде автомобильни 
тап жюрюталмай аудургъан-
ды. 1986 жылда туугъан киши 
машина жюрютгенли 10 жыл 
болады. Ол бусагъатда Чегем 
район больницада жараларына 
бакъдырып жатады. ГИБДД-
ны Чегем районда бёлюмюню 

къуллукъчулары айтханнга кёре, 
водитель сют заводдан къайтып 
келе этгенди аварияны. 

Быллай шартха айырып эс 
бурургъа керекди. ГАЗ-53 автома-
шина (сют ташыгъан) жюрютген 
кишини водитель удостоверения-
сыны болжалы 2013 жылда 31-чи 
январьда бошалгъанды. Ол сау-
лугъуна къаратып больницадан 
чыкъса, РФ-ни Административ 
право низамгъа бузукълукъ этиу-

ню кодексини 12.7-чи стаьясыны 
1-чи кесегине тийишлиликде 
жууапха тартыллыкъды – эки 
минг бла жарым сом тазир 
тёлерикди.

Автомашина бузулгъанды, 
аны да ишлетирге керекди. 
Тинтиу ишле андан ары барды-
рыладыла.

ГИБДД-ны 
жол-патруль службасы. 

Республикада «Институт про-
блем молодёжи» деген жаш 
тёлю жамауат организация  
ахшы ишле этиу бла атын айт-
дыра келеди.  Бу кюнледе уа  
жаш адамла ол Бабугент элде 
кёп болмай къуралгъан ка-
дет школда окъугъанлагъа деп  
тюрлю-тюрлю китапла, ол сан-
да Александр Пушкинни, Лев 
Толстойну, Михаил Лермотовну, 
Александр Беляевны эм башха 
классиклени да чыгъармаларын 
жыйышдырып бергендиле.  

Кесибизни жазыучуларыбыз-
ны да унутмагъандыла. Са-
угъагъа берилген китапланы 
араларында Зумакъулланы Тан-
зиляны, Хаджиланы Танзиляны, 
Шауаланы Хасанны, Додуланы 
Аскерни, Толгъурланы Зейтунну, 
Гуртуланы Салихни, Беппайланы 
Муталипни назму,проза жыйым-
дыкълары да бардыла. Аладан 
сора да, фантастиканы сюйген 
аллай чыгъармаланы табаргъа 
боллукъду. Къысхасы, китапла 
кадетлени жыл санларына кёре 

Кадетлеге - саугъала блаКадетлеге - саугъала бла

Нефтьни эм андан этилген 
затланы законсуз чыгъаргъан-
ланы эмда жарашдыргъанланы 
ачыкълау жаны бла  оператив-
излеуню кезиуюнде РФ-ни ФСБ-
сыны КъМР-де Управлениясы, 
полициячыла бла бирге Май-
ский шахарда жашырын ишле-
ген заводну тапхандыла. Аны 
юсюнден бизге УФСБ-ны пресс-
службасындан билдиредиле. 

«Майский» эл мюлк предпри-

ятияда тёрт установканы юсюне 
чыкъгъандыла, алада  углеводо-
род  жарашдырыла эди.  Резер-
вуарда сакъланнган табийгъат  
газ  газопроводдан урланнганы 
тохташдырылгъанды. Опера-
тивникле газ ызлагъа законнга 
бузукълукъ этип къошулгъан 
жерлени да тапхандыла. 

Тинтиуле ачыкълагъаныча, 
быргъыда газ басымлылыкъ 
къатыдан, ол атылыргъа къор-

къуу бар эди. Алай болса, аны 
хатасы предприятияда ишлеген-
леге угъай, заводну тийресинде   
адамлагъа да жеретик эди.   

Жашырын предприятие  газ 
компаниягъа уллу къоранчла 
салгъанды. Аны  бла байламлы 
законлагъа бузукълукъ этип 
предприниматель иш бла кю-
решиу деген статьягъа кёре,  
уголовный иш ачылгъанды.

Бизни корр. 

Наркотикле

Героинни энди килограммла 
бла санайдыла

Жол

Тазир тёлерикди

Бузукълукъ

Газны урлагъанла тутулгъандыла

Дзюдодан IJF- ни тизмеси, 

башхача айтханда, халкъла 

аралы  Федерацияны былтыр-

гъы рейтинги тюрленнгенди.  

Быйыл анга жангы спортчула-

ны атлары  къошулгъандыла . 

Эр кишилени ичинде, Рос-

сейден болуп биринчи кере 

эм женгил ауурлукъ рейтингде 

алчы жерге тийишли, Лондон-

да ётген Олимпиада оюнлада 

Арт жыллада халкъыбыз-

ны  аллында аны буруннгу 

адетлерин, тёрелерин сакълау 

– уллу жумушха айланнганды. 

Аланы жангыртыу хар кимни да 

борчуду. Адам туугъан журтуну 

тарыхын, ол эрттеден келген тё-

релени, культурасын да билсе, 

багъалап, сюйюп башлайды. 

Башха миллетлеге да сейири 

къозгъалады.

- Элбрус районну Ара библи-

отека системасыны баш борчу 

бизни жерибиз бла байламлы 

литератураны окъуучулагъа 

жетдириудю, жаш тёлюде ёз 

халкъларыны адет – тёрелери-

не, культураларына сейирлерин 

къозгъау, - деп башлагъанды 

сёзюн методист Нина Постни-

кова. - Юйюрге, туугъан жерле-

рине сюймекликлерин ёсдюрюу 

дегенча темаланы алып, меро-

приятияланы алагъа атайбыз. 

Алай бла сабийле билимлерин 

ёсдюредиле, тёгерегибизде та-

бийгъатны юсюнден да хапарлы 

боладыла. 

Краеведениягъа эллени 

библиотекаларында ар-

тыкъда эс бурулады. Ол куль-

тура аралада сакъланадыла 

жерлени, сууланы юслеринден 

материалла, окъуучула аланы 

сюйгенлерича хайырланыргъа 

боладыла. Бу жаны бла Кёнде-

ленни 2-чи номерли библиоте-

касыны «Ата-бабаларыбызны 

от жагъалары» деген лите-

ратура биригиулерини ишин 

энчи белгилерге сюеме. Аны 

таматасы Къочхарланы Галина 

ишин билген, сюйген адамды. 

Жаланда озгъан жыл биригиу 

онбеш жыйылыу къурагъанды: 

«Хапарла къонакъгъа ёз элинги 

юсюнден», «Жыйылгъан жер-

леде кесинги жюрютюу», «Мил-

лет фольклор» эм башхала.

Кёнделенчиле бир эллиле-

рин Тёппеланы Алимни 

унутмайдыла. Озгъан жыл «Эки 

жол – эки къадар» деген ат 

бла конференция бардырыл-

Неден башланады Ата журт?..
гъанды. Окъуучула, жазыучуну 

чыгъармаларын тинтип, аланы 

юслеринден оюмларын бил-

диргендиле. Анга школчуладан 

сора да устазла, краеведение 

музейни ишчилери, тамата тёлю 

къатышханын да белгилерге 

керекбиз. Къочхарланы Галина 

андагъы болгъан литература эм 

кёрмюч бла да танышдыргъан 

эди ары келгенлени. 

Терс-Къолну библиотекасын-

да уа аны таматасы Бай-

даланы Лейля бардыргъан жу-

мушладан сора окъуучулары 

кёбейгендиле. Мында туугъан 

журтларыны юсюнден дерследе 

кёп тюрлю жангы амал, тех-

нология хайырланады. Аланы 

элдеги школдан бла Элбрусну 

туризм эм экскурсия совети бе-

редиле. Сабийлени билимлерин 

ёсдюрюрге, кеслери алларына 

ишлерге кёллерин ачаргъа «Ты 

помни: мира не узнаешь, не зная 

края своего» деген китап кёрмюч 

да себеплик этгенди. Аны кёрген 

окъуучула  табийгъат берген 

материалладан тюрлю – тюрлю 

затла, суратла ишлегендиле.

Сёзсюз, окъуучуланы эсле-

ринде «Балкария: любовь и 

гордость» эм «Дорога длиною в 

жизнь» деген ат бла къуралгъан 

ингирле да  къаллыкъдыла. Ала-

ны хазырлай, жаш тёлю жангы 

билимге тартылырча къураргъа 

кюрешгендиле, халкъларыны, 

аны буруннгу жашаууну юсюн-

ден да айтылгъанды. 

Быллымны библиотекасыны 

да уллу сыннауу барды. 

Эрттеден бери ишлеген Афа-

шокъаланы Люба кёп тюрлю 

китап – сурат кёрмючле, лите-

ратура – музыкалы ингирле ха-

зырлагъанды. Бери къонакъгъа 

республикада белгили адамла 

келедиле. Элдеги культура юй 

бла бирге бардырыучу тюбеши-

уле, чыгъармачылыкъ ингирлеге 

жууукъ болуп, быллымчыла да 

алагъа сюйюп къатышадыла. 

Озгъан жыл элде къонакъда 

композитор,  тележурналист 

Асанланы Кулина бла «Нюр» 

сабий журналны баш редактору 

Мусукаланы Сакинат болгъан-

дыла. Ары келгенле къонакъла-

ны жууукъ заманнга муратларын 

билгендиле, Кулина кесини жыр-

лары бла да къууандыргъанды 

къонакъбайланы. Окъуучула 

айтып, жыйылгъанла Сакинатны 

назмуларына, аны сёзлерине 

жазылгъан чыгъармалагъа да 

тынгылагъандыла. 

Районну битеу библиотекала-

рында элбрусчуланы жерлешле-

ри, Къабарты-Малкъарны халкъ 

поэти Отарланы Керимни 100 

– жыллыгъына аталгъан меро-

приятияла бардырылгъандыла. 

Ала ушакъ, аны чыгъармачы-

лыгъы бла танышыу, литература, 

поэзия ингир  халда ётгендиле. 

3-чю номерли библиотекада уа 

орус, малкъар тилледе да по-

этни Тырныаууз бла байламлы 

материалланы салып, ала бла 

танышыр онг болгъанды. 

Хар жылдан Къулийланы 

Къайсынны туугъан кюнюн 

белгилеген да ахшы тёреге 

айланнганды. Озгъан жыл хар 

библиотекада поэтни аты бла 

поэзия ингирле къуралгъан-

дыла. «На мир смотрите до-

брыми глазами» деген Къулий 

улуну 95 –жыллыкъ юбилейине 

жораланнган район даражада 

баргъан эришиуге да къатыш-

хандыла. 

Тырныауузну 5-чи номерли 

гимназиясында Алийланы Свет-

лананы башчылыгъы бла «Весь 

мир в сердце поэта» деген 

литература – музыкалы ингир 

болгъанды. Алтынчы – жетинчи 

классланы окъуучулары поэтни 

жашау, чыгъармчылыкъ жолла-

рыны юслеринден айтхандыла, 

аны сёзлерине кёре жазылгъан 

жырлагъа тынгылагъандыла, 

кёрмючге да къарагъандыла. 

Къулийланы Къайсынны ауазын 

да эшитгендиле ары келгенле. 

Библиотекада ишлегенле окъ-

уучугъа культураларыны, адет 

– тёрелерини юслеринден ма-

териалла тапдыра, аланы ич ду-

нияларын байыкъландырадыла. 

Кесини ёз халкъыны тарыхын 

билген а башха миллетлеге да 

тёзюмлю болады, арада жууукъ-

лукъ тууады. Бюгюнлюкде аны 

магъанасы бек уллуду. 

ТЕМИРЛАНЫ Анатолий.

Суратда: Быллымны 

библиотекасында.

Суратны автор алгъанды.

жыйышдырылгъандыла.
Кадет корпусда  республиканы 

эллеринден, шахарларындан 
келип окъугъан  108 курсант бар-
ды. Анда дагъыда башланнган 
класслада окъугъанлагъа деп да 
интернат-школ  ишлейди. Анда 
да отуз бир жаш бла къыз билим 
аладыла.

Биз ары келгенибизде, кадет-
лени бир къаууму телевизоргъа 
къарай тура эди. Энчи кийимле 
кийген жашла, бизге ёрге къобуп, 
чынтты аскерчилеча  салам-
лашхандыла. Бу учрежденияны 
директоруну юйретиу-окъутуу иш 
жаны бла орунбасары  Къайгъ-
ырмазланы Лидия уа аланы 
асламысы  спорт жараула эте 
тургъанларын билдиргенди. 

Жамауат организацияны член-
лери  Боташланы Магомет бла  
Аскер Дзагаштов машинадан  
китапларын тюшюре башлагъан-
ларында,  кадет жашла - уллусу, 
гитчеси да – олсагъат алагъа бо-
лушуп тебиредиле. Бир кесекден  
микроавтобусха кючден сыйынн-

ган  чыгъармала мекямны ичине 
жыйышдырылгъандыла. Кадет 
жашчыкъла алайда окъуна ала-
ны къолларына алып, къарап 
башладыла. 

Магомет бла Аскер а  кита-
планы алагъа  республика-
лы, шахар библиотекала, энчи 
адамла да саугъа этгенлерин 
билдиргендиле. «Ала барысы да 
сиз, аланы окъуп, билимигизни 
ёсдюрюрсюз деп, ышанып бер-
гендиле. Компьютер, Интернет 
да игидиле,керекдиле, алай 
китапны къолугъузгъа алып окъ-
усагъыз,  хайырлыракъ болур»,-
дегендиле.

Лидия Сосланбековна  жаш 
тёлю организациягъа окъуучу-
ла ючюн къайгъыргъанларына 
ыспас этгенди. «Библиотека-
быз аман тюйюлдю, алай сиз 
келтирген китапла аны бютюн 
байыкъландырлыкъдыла»,-
дегенди. 

ХОЛАЛАНЫ Марзият.
Суратны автор алгъанды.

Озгъан кюнледе Гудермесде 

ауур атлетикадан юниорланы 

араларында Север-Кавказ 

федеральный округну бирин-

чилиги бардырылгъанды. Анга 

жыйырма бла бир жыллары 

толмагъан жаш адамла къа-

тышхандыла.

Хар спортчуну да хорламгъа 

итиннгени баям эди. Бу жол 

биринчи жерге чыкъгъанла,  

Татарстан Республиканы Зеле-

нодольск шахарында боллукъ 

 Алгъаракълада «Донор бол да – би-

реуленни жашауун сакъла» - деген ат 

бла Тырныаууз шахарда акция барды-

рылгъанды. Бу жумушну, Элбрус рай-

онну «Согласие» деген республикалы 

проектине къатышхан жаш тёлюсю 

айтып, КъМР-ни Жаш тёлю башлам-

чылыкъланы институту бардыргъанды. 

Район администрацияны Жаш тёлю 

политика жаны бла бёлюмю бу жанда-

уурлукъ ишге тышындан кеси ыразы-

лыкълары бла  къатышыргъа сюйген 

адамланы да чакъыргъандыла.  

Акция башланнгынчы, бир ыйыкъ 

алгъа жашла билдириуле этген эдиле. 

Район больницада къан бериуге адми-

нистрацияда, медицина учреждения-

да  ишлегенле  эм  чекни сакълагъан 

аскерде къуллукъ этген солдатла да 

къатышхандыла. 

Медикле айтханнга кёре, донор-

лукъ къан керекли адамланы жюзле 

бла тергерге боллукъду.  Рак неда 

жюрек ауруулары болгъанлагъа эм 

тюрлю- тюрлю къыйын болумлагъа 

тюшгенлеге  изленеди къан. Биреулен-

ни жашауун сакълар ючюн, юч – тёрт 

адам донорлукъ этип, къан берирге 

керекдиле.

Быллай жамауатха магъаналы ишни 

мында энди хар жылдан да барды-

рыргъа умутлары барды. Хар жолдан 

да бу жумушха эс берген адамла уа 

жюзле бла къошула барлыкъларына  

бек ышанадыла. 

«Согласие» проектни активистлери 

уа: «Жан аурутуп, бир инсанны жа-

шауун сакъларыкъ – жангыз да адам 

кесиди»,- дейдиле.

Алиса ТАРИМ,

Элбрус районну 

жер жерли администрациясыны 

пресс-секретары.

РФ-ни Пенсия фондуну Къабарты-Малкъар-
да бёлюмюнден билдиргенлерича,  «Сабий-
лери болгъан юйюрлеге къыралны жанындан 
къошакъ болушлукъ этиуню юсюнден» Фе-
деральный законнга тийишлиликде аналыкъ 
капиталны бериу программа 2016 жылны 
ахырына дери бардырыллыкъды. Ол жууукъ 

Дзюдо

Жерлешлерибиз - къыралны 
жыйымдыкъ командасында

Ауур атлетика

Биринчиликге барлыкъдыла

Билдириу

Аналыкъ капитал алыкъа 
тохтатыллыкъ тюйюлдю

АКЦИЯ

Донорлагъа 
энтта къошулдула 

алтын майдал алгъан  Арсен 

Галстян болгъанды. Ол саулай 

да 994 балл алып, узбекли 

Собировну артда къойгъанды. 

Россейни дзюдодан коман-

дасы уа, дуния рейтингине 

кёре, он бек кючлю къауумну 

санына киргенди.  Анда онбир 

жаш бла бир къыз бардыла. 

Аладан ючюсю КъМР-ни ке-

лечилеридиле.

Ауурлукълары женгил бол-

гъанланы араларында, Ар-

сенден сора да, 2012 жылда 

Европаны  чемпиону Беслан 

Мудранов - жетинчи, Алим 

Гаданов - экинчи эм Мурат 

Хабачиров бешинчи жерлеге 

чыкъгъандыла. 

КУРДАНЛАНЫ Сюлемен.

Россейни биринчилигине къа-

тышырыкъ эдиле.

Къабарты-Малкъардан бар-

гъан ауур атлетле да кеслерин 

аман кёргюзтмегендиле. Ала-

дан бешеулен алчы жерлеге 

тийишли болгъандыла. Артур 

Лукин бла Къудайланы Жа-

мал кеси ауурлукъларында 

биринчи жерлеге чыкъгъан-

дыла.  Артём Лифлер бла 

Доттуланы Харун - экинчиле, 

Бахтогерей Тавкешев а ючюн-

чю болгъандыла.  

Жашла тренерле Маккала-

ны Махтиде, Этезланы Вадим-

де, Михаил Шекемовда, Чин-

гиз Дахкильговда  эм Руслан 

Апшевде жарау этедиле. 

Команда зачётда бизники-

ле Чеченни жыйымдыгъына 

хорлатып, экинчиле болгъан-

дыла. 

Анатолий ТЕМИРОВ

заманда тохтатыллыкъды деген хапарла керти 
тюйюлдюле.
Бу соруу бла байламлы толу информацияны 

Пенсия фондну районлада управленияларын-
дан алыргъа боллукъду.

 КУЛЬЧАЛАНЫ Зульфия.


